
Аннотация 

Қоракўл қўзиларининг қон зардобида шартли патоген микроорганизмларга 

нисбатан антителолар тўпланиш динамикаси ўрганилди. Қоракўл қўзилари 

организмида шартли патоген микроорганизмларга нисбатан аввало колострал 

(пассив), сўнгра табиий (фаол) иммунитет шаклланиши ҳамда ушбу 

иммунитетларни тавсифловчи қоракўл қўзилари қон зардобидаги антителолар 

титри тўлқинсимон динамикага эга эканлиги аниқланди.  

 

Калит сўзлар: шартли патоген микроорганизмлар, колострал иммунитет, 

фаол иммунитет, қон зардоби, антигенлар, антителолар. 

  Мавзунинг долзарблиги. Янги туғилган ҳайвонлар касалликларининг бош 

сабаби, организмнинг ҳимоя кучи билан атроф-муҳит ўртасидаги мувофиқликни 

бузилишидир.  

Ҳайвонлар амалда стерил ошқозон-ичак ва нафас олиш органлари билан 

туғилади, аммо ташқи муҳит билан дастлабки алоқасидаёқ, бирданига 

микроорганизмлардан зарарланади. 

Янги туғилган организмга фақатгина патоген микроорганизмлар салбий 

таъсир этиб қолмасдан, балки шартли патоген микроорганизмлар ҳам организм 

резистентлиги пасайган пайтда юқумли касалликларнинг қўзғатувчилари каби 

таъсир кўрсатади [1,4]. 

Амалиётда кўп учровчи шартли патоген микроорганизмлар жумласига 

колибактерия, сальмонелла, пастерелла, псевдомонада, стафиликокк ва 

стрептококк каби бактериялар киради [1,3].  

Ветеринарияда бу бактериялар қўзғатадиган касалликлар ёш ҳайвонларнинг 

касалликлари сифатида алоҳида ўрин эгаллайдилар. Уларни олдини олиш, қарши 

кураш ва даволашнинг махсус чора-тадбирлари ишлаб чиқилган бўлишига 

қарамасдан муаммонинг  долзарблиги пасаймаётир [2]. 

Тадқиқотнинг мақсади. Турли ёшдаги қоракўл қўзиларининг қон 

зардобида шартли патоген микроорганизмларга нисбатан антителолар тўпланиш 

динамикасини ўрганиш. 

Тадқиқот материаллари ва усуллари. Турли ёшдаги қоракўл қўзилари 

организмида шартли патоген микроорганизмларга қарши табиий иммунитетни 

қай даражада намоён бўлишини ўрганиш мақсадида илмий-тадқиқот ишларини 

олиб бордик. 

Илмий-тадқиқот ишларини Самарқанд вилоятининг Нуробод тумани “Амир 

Темур” қоракўлчилик ширкат хўжалигининг табиий яйлов шароитларида 

боқилаётган 3, 15 кунлик, 1,2,3,6 ойлик, жами 180 бош қоракўл қўзиларида олиб 

бордик. 

Лаборатория текширувларини институтимизнинг “Ҳайвонлар  

физиологияси, биокимёси ва патологик физиология” кафедрасининг илмий 

тадқиқот  лабораториясида ўтказдик. 

 Турли ёшдаги қоракўл қўзиларининг қон зардобида колибактерия, салмонелла, 

пастерелла, псевдомонада, стафилококк ва стрептококкларга қарши антителолар 

тўпланиш динамикасини Райтнинг агглютинация реакцияси ёрдамида аниқладик.  

 Тадқиқот натижалари. Олиб борилган илмий тадқиқотларимизда шартли 

патоген микроорганизмлар муаммоси ёш ҳайвонларда бирмунча ўткир 

қўйилганлигини ҳисобга олиб, 3, 15 кунлик, 1,2,3 ва 6 ойлик қоракўл 

қўзиларининг қон зардобида антителолар ҳосил бўлиши ҳамда уларнинг 

колострал ва табиий иммунитет шаклланишидаги аҳамияти таҳлил қилинди. 

Аввало илмий тадқиқотларни 3 ва 15 кунлик 30 бош қоракўл қўзиларида 

ўтказиб, уларнинг қон зардобида  6 хил шартли патоген микроорганизмларга 

қарши антителолар титрини аниқладик (1-жадвал). 

                                                                                                  1 - жадвал  

3 ва 15 кунлик қоракўл қўзиларининг қон зардобида шартли 

патоген микроорганизмларга нисбатан антителолар  

тўпланиш динамикаси (М±m) 

№ Антителолар спектри 

Қоракўл қўзиларининг ёши ва сони 

(n=) 

3-кунлик 

(n=30) 

15 кунлик 

(n=30) 

1

. 
Коли агглютинин 1:150±2,73 1:130±2,54 

2

. 

Сальмонелла 

агглютинин 
1:70±1,87 1:60±1,73 

3

. 

Пастерелла 

агглютинин 
1:150±2,73 1:170±2,91 

4

. 

Псевдомонада 

агглютинин 
1:80±2,00 1:60±1,73 

5

. 

Стрептококк 

агглютинин 
1:170±2,91 1:210±3,24 

6

. 

Стафилококк 

агглютинин 
1:150±2,73 1:200±3,16 

 

1-жадвалдан кўриниб турибдики, колибактерияларга қарши 1:130 дан 1:150 

гача, салмонеллаларга 1:60 дан 1:70 гача, пастереллаларга 1:150 дан 1:170 гача, 

псевдомонадаларга 1:60 дан 1:80 гача, стрептококкларга 1:170 дан 1:210 гача ва 

стафилококкларга 1:150 дан 1:200 гача титрда антителолар борлиги аниқланди.  

Бу антителалар оғиз сути орқали онадан ўтганлиги туфайли, уларда 

колострал иммунитет шаклланганлигидан далолат беради ва у ёш ҳайвонни 

тегишли бактериялардан ҳимоя қилишга қаратилганлиги табиийдир. 

 Бунда оғиз сути орқали ўтган иммунтаначалар нафақат антитела, балки 

антиген вазифасини ҳам ўтайди. Яъни она организми оғиз сути орқали ўз 

авлодини табиатда кенг тарқалган шартли патоген микроорганизмларга қарши 

ҳам пассив, ҳам фаол эмлайди.  

Чунки, колострал иммунитет она организмидаги фаол иммунитетнинг 

ҳосиласидир.   

 Шундай бўлишига қарамасдан, масалани янада ойдинлаштириш 

мақсадида, 1,2,3,6 ойлик 30 бош қоракўл қўзиларида тадқиқотларни давом 

эттирдик ва уларнинг қон зардобида шартли патоген микроорганизмларга қарши 

антителолар ҳосил бўлиш динамикасини ўргандик (2-жадвал). 

                                                            

 

2 - жадвал 

1,2,3,6 ойлик қоракўл қўзиларининг қон зардобида шартли 

патоген микроорганизмларга нисбатан антителолар 

тўпланиш динамикаси (М±m) 

№ 
Антителола

р  спектри 

Қоракўл қўзиларининг ёши ва сони (n=) 

1-

ойли

к 

(n=30

2-

ойлик 

(n=30

) 

3-

ойли

к 

(n=3

6-

ойлик 

(n=30

) 

) 0) 

1

. 

Колиагглют

инин 

1:130 

±2,54 

1:150 

±2,73 

1:100 

±2,23 

1:55 

±1,65 

2

. 

Сальмонелл

а 

агглютинин 

1:50 

±1,58 

1:80 

±2,00 

1:50 

±1,58 

1:50 

±1,58 

3

. 

Пастерелла 

агглютинин 

1:80 

±2,00 

1:160 

±2,82 

1:70 

±1,87 

1:80 

±2,00 

4

. 

Псевдомона

да 

агглютинин 

1:100 

±2,23 

1:110 

±2,34 

1:50 

±1,58 

1:50 

±1,58 

5

. 

Стрептокок

к 

агглютинин 

1:50 

±1,58 

1:170 

±2,91 

1:70 

±1,87 

1:60 

±1,73 

6

. 

Стафилокок

к 

агглютинин 

1:140 

±2,64 

1:160 

±2,82 

1:80 

±2,00 

1:50 

±1,58 

 

2-жадвалдан кўриниб турибдики, 1,2,3,6 ойлик қоракўл қўзиларининг қон 

зардобида колибактерияларга қарши - 1:55дан 1:150 гача, салмонеллаларга - 

1:50дан 1:80 гача, пастереллаларга - 1:70дан 1:160 гача, псевдомонадаларга - 

1:50дан 1:110 гача, стрептококкларга – 1:50дан 1:170 гача ва стафилококкларга - 

1:50дан 1:160 гача  титрда антителолар борлиги ва уларнинг тўлқинсимон 

динамикага эга эканлиги аниқланди.  

Ўтказилган тадқиқотларимизда шартли патоген микроорганизмларга қарши 

3 ва 15 кунлик қоракўл қўзиларининг қон зардобида ҳосил бўлган антителолар 

титрига нисбатан 2 ойлик қоракўл қўзиларининг қон зардобида ҳосил бўлган 

антителолар титри анча юқори эканлиги кузатилди.  

Бу эса қоракўл қўзилари организмида табиий иммунитет 

шакланаётганлигидан далолат беради.    

Бинобарин, ҳанузгача шартли патоген микроорганизмларга қарши бу 

даражада кучли табиий иммунитет борлиги инкор қилиб келинди.  

Чунки шу пайтгача қишлоқ хўжалик ҳайвонларида шартли патоген 

микрорганизмларга қарши ўзига хос хусусиятга эга табиий иммунитет ҳосил 

бўлиши маълум эмас эди.  

Бу ҳодисанинг нафақат колострал, яъни пассив иммунитетга, балки фаол 

иммунитет ҳосил бўлишига ҳам даҳлдор эканлиги табиийдир. 

Хулосалар. 1. Турли ёшдаги қоракўл қўзилари қон зардобида шартли 

патоген микроорганизмларга нисбатан 1:50 дан 1:210 гача бўлган юқори титрдаги 

антителолар ҳосил бўлиши аниқланди.  

2. Бу эса қоракўл қўзилари организмида шартли патоген 

микроорганизмларга нисбатан аввало колострал (пассив), сўнгра табиий (фаол) 

иммунитет шаклланаётганидан далолат беради.  

3. Ушбу иммунитетларни тавсифловчи қоракўл қўзилари қон зардо-бидаги 

антителолар титри тўлқинсимон динамикага эга.  

